
Ա Մ Փ Ո Փ Ա Թ Ե Ր Թ

««ՊԵՏԱԿԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ՎԱՐՁԱՏՐՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»,  ««ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ», ««ՓՐԿԱՐԱՐ ԾԱՌԱՅՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ», ««ՈՍՏԻԿԱՆՈՒԹՅՈՒՆՈՒՄ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ», «ԱԶԳԱՅԻՆ ԱՆՎՏԱՆԳՈՒԹՅԱՆ ՄԱՐՄԻՆՆԵՐՈՒՄ ԾԱՌԱՅՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՀՀ ՖԻՆԱՆՍՆԵՐԻ, ՀՀ ՊԱՇՏՊԱՆՈՒԹՅԱՆ, ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ, ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ, ՀՀ ԲՆԱՊԱՀՊԱՆՈՒԹՅԱՆ, ՀՀ ԱՌՈՂՋԱՊԱՀՈՒԹՅԱՆ, ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆՆԵՐԻ, ՀՀ ՈՍՏԻԿԱՆՈՒԹՅԱՆ, ՀՀ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅԱՆ, «ՕՐԵՆՍԴՐՈՒԹՅԱՆ ԿԱՐԳԱՎՈՐՄԱՆ ԱԶԳԱՅԻՆ ԿԵՆՏՐՈՆ» ՀԻՄՆԱԴՐԱՄԻ, ՀՀ ՆԱԽԱԳԱՀԻ ԱՇԽԱՏԱԿԱԶՄԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ԵՎ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅԱՆ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխությունը

	
	1

	4

	1.
	ՀՀ տնտեսական զարգացման և ներդրումների նախարարություն

25.08.2017թ. 

N 01/18.2.2/8543-17

գրություն


	Առարկություններ և առաջարկություններ չկան:
	
	

	2.
	ՀՀ բնապահպանության նախարարություն

29.08.2017թ. N 1/05.3/12023-17 գրություն
	Առարկություններ և առաջարկություններ չունի:
	
	

	3.
	ՀՀ արտակարգ իրավիճակների նախարարություն

31.08.2017թ. N 1/06.2/9614-17 գրություն
	Առաջարկություններ և առարկություններ չունի:
	
	

	4.
	ՀՀ ոստիկանություն

31.08.2017թ. N 01.6/1000-17 գրություն
	Առաջարկություններ չկան:
	
	

	5.
	«Օրենսդրության կարգավորման ազգային կենտրոն» հիմնադրամ 31.08.2017թ. N 37/37.2/19535-17 գրություն
	Դիտողություններ և առաջարկություններ չունի:
	
	

	6.
	ՀՀ ազգային անվտանգության ծառայություն

01.09.2017թ. N 11/714 գրություն
	«Ազգային անվտանգության մարմիններում ծառայության մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագիծն անհրաժեշտ է հանել շրջանառությունից, քանի որ, ի կատարումն ՀՀ կառավարության 2016 թվականի մարտի 10-ի N 245-Ա որոշման, ՀՀ ազգային անվտանգության ծառայության կողմից ներկայում մշակվում է ՀՀ օրենսդրական փոփոխությունների փաթեթ, որով կկանոնակարգվեն նաև վերոհիշյալ օրենքի նախագծով ներկայացված դրույթները:
	Չի ընդունվել: Առաջարկվող փոփոխությունները միասնական փաթեթով ներկայացնելը բխում է «Պետական պաշտոններ զբաղեցնող անձանց վարձատրության մասին» ՀՀ օրենքի 16-րդ հոդվածի 2.1-ին մասի կարգավորումներից, որում  սահմանված է, որ ՀՀ պաշտպանության, ազգային անվտանգության, ոստիկանության հանրապետական գործադիր մարմինների համակարգերում, քրեակատարողական և փրկարար ծառայություններում «Պետական պաշտոններ զբաղեցնող անձանց վարձատրության մասին» ՀՀ օրենքի 16-րդ հոդվածի 2-րդ մասում նշված համապատասխան հավելվածներով նախատեսված պաշտոնների առանձին խմբերում ընդգրկվող հիմնական պաշտոնների անվանացանկը սահմանում է ՀՀ Նախագահը` ՀՀ կառավարության առաջարկությամբ: ՀՀ ազգային անվտանգության, ոստիկանության հանրապետական գործադիր մարմինների համակարգերում, քրեակատարողական և փրկարար ծառայություններում հիմնական պաշտոններին, ինչպես նաև ՀՀ պաշտպանության հանրապետական գործադիր մարմնի համակարգում բարձրագույն հրամանատարական և բարձրագույն սպայական հիմնական պաշտոններին հավասարեցված պաշտոնների անվանացանկը սահմանում է ՀՀ Նախագահը` ՀՀ կառավարության առաջարկությամբ: ՀՀ պաշտպանության, ազգային անվտանգության, ոստիկանության հանրապետական գործադիր մարմինների համակարգերում զինվորական ծառայության հիմնական պաշտոնների, քրեակատարողական և փրկարար ծառայությունների հիմնական պաշտոնների միջև համապատասխանությունը սահմանում է ՀՀ Նախագահը` ՀՀ կառավարության առաջարկությամբ:

ՀՀ Սահմանադրության 2015 թվականի դեկտեմբերի 6-ի փոփոխություններով պայմանավորված՝ անհրաժեշտություն է առաջացել փոփոխություններ կատարել «Պետական պաշտոններ զբաղեցնող անձանց վարձատրության մասին» ՀՀ օրենքի 16-րդ հոդվածի 2.1-ին մասում՝ նախատեսելով, որ  վերոնշյալ կարգավորումները սահմանում է ՀՀ կառավարությունը:

«Պետական պաշտոններ զբաղեցնող անձանց վարձատրության մասին» ՀՀ օրենքի 16-րդ հոդվածի 2.1-ին մասում կատարվող փոփոխություններից միաժամանակ բխում են հարակից այլ օրենքներում համանման հարաբերություններին վերաբերող կարգավորումներում համապատասխան փոփոխությունների իրականացումը: 
	

	7.
	ՀՀ ֆինանսների նախարարություն

01.09.2017թ. N 01/11-1/15941-17 գրություն
	Դիտողություններ և առաջարկություններ չկան:
	
	

	8.
	ՀՀ առողջապահության նախարարություն

04.09.2017թ. N ԼԱ/11.1/11016-17 գրություն
	Առաջարկություններ և դիտողություններ չկան:
	
	

	9.
	ՀՀ պաշտպանության նախարարություն 04.09.2017թ. N ՊՆ/510-1289 գրություն
	Դիտողություններ և առաջարկություններ չկան:
	
	

	10.
	ՀՀ արդարադատության նախարարություն 25.09.2017թ. N 01/14/16811-17 գրություն
	Նախագծերը համապատասխանում են ՀՀ օրենսդրությանը:


	
	

	11.
	ՀՀ Նախագահի աշխատակազմ

31.10.2017թ. N Ղ 2665 գրություն
	Նախագծերով առաջարկվում է «Պետական պաշտոններ զբաղեցնող անձանց վարձատրության մասին» ՀՀ օրենքի 2.1-ին մասով նախատեսված պաշտոնների անվանացանկը սահմանելու լիազորությունը վերապահել Հայաստանի Հանրապետության կառավարությանը: Գտնում ենք, որ այդ կարգավորումը լրացուցիչ քննարկման և վերանայման կարիք ունի՝ քանի որ Հայաստանի Հանրապետության կառավարության 2017 թվականի օգոստոսի 31-ի նիստում հավանության արժանացած և Ազգային ժողով ուղարկված «Պաշտպանության մասին» ՀՀ օրենքի նախագծի 8-րդ  հոդվածի 2-րդ մասով նախատեսվել է, որ զինված ուժերի և այլ զորքերի բարձրագույն հրամանատարական կազմի պաշտոնների, բարձրագույն սպայական կազմի պաշտոնների և դրանց համապատասխանող բարձրագույն սպայական զինվորական կոչումների ցանկերը հաստատում է Անվտանգության խորհուրդը: Ուստի գտնում ենք, որ նախագծերի փաթեթով  առաջարկվող կարգավումն անհրաժեշտ է վերանայել՝ այն ներդաշնակեցնելով  «Պաշտպանության մասին» ՀՀ օրենքի նախագծի 8-րդ  հոդվածի 2-րդ մասով նախատեսված կարգավորման հետ:
	Ընդունվել է ի գիտություն: Նախագծերի փաթեթով առաջարկվող կարգավորումը նույնական է ՀՀ Աժ կողմից 2017թ. հոկտեմբերի 27-ին առաջին ընթերցմամբ ընդունված «Զինվորական ծառայության և զինծառայողի կարգավիճակի մասին» ՀՀ օրենքի նախագծի 9-րդ հոդվածի 4-րդ և 5-րդ մասերի կարգավորումների հետ: Համաձայն հիշյալ դրույթի՝ զինվորական ծառայության պաշտոնների առանձին խմբերում ընդգրկվող հիմնական պաշտոնների անվանացանկը սահմանում է Հայաստանի Հանրապետության կառավարությունը: Զինվորական ծառայության բարձրագույն հրամանատարական և բարձրագույն սպայական հիմնական պաշտոններին հավասարեցված պաշտոնների անվանացանկը (վերաբերում է պաշտոնների խմբերում ընդգրկվող պաշտոններին) սահմանում է Հայաստանի Հանրապետության կառավարությունը, իսկ մյուս հիմնական պաշտոններին հավասարեցված պաշտոնների անվանացանկը սահմանում է պետական լիազոր մարմնի ղեկավարը: Նույն հոդվածի 5-րդ մասի համաձայն՝ Հայաստանի Հանրապետության պաշտպանության, ազգային անվտանգության, ոստիկանության հանրապետական գործադիր մարմինների համակարգերում զինվորական ծառայության հիմնական պաշտոնների, քրեակատարողական և փրկարարական ծառայությունների հիմնական պաշտոնների միջև համապատասխանությունը սահմանում է Հայաստանի Հանրապետության կառավարութունը:

 «Պաշտպանության մասին» ՀՀ օրենքի նախագծի 8-րդ հոդվածի 2-րդ մասով նախատեսված կարգավորումը վերաբերում է զինված ուժերի և այլ զորքերի բարձրագույն հրամանատարական կազմի պաշտոնների, բարձրագույն սպայական կազմի պաշտոնների և դրանց համապատասխանող բարձրագույն սպայական զինվորական կոչումների ցանկերին, որով սահմանվում է համապատասխան պաշտոնների քանակը:
Նախագծերը աշխատանքային կարգով ևս մեկ անգամ քննարկվել և համաձայնեցվել են ՀՀ Նախագահի աշխատակազմի և ՀՀ պաշտպանության նախարարության մասնագետների հետ: 
	

	12. 
	Նախագծերը տեղադրվել են www.e-draft.am կայքում՝ հանրային քննարկման նպատակով:
	Առաջարկություններ չեն ստացվել:

